
Puranokta Navagraha Mantra Japa Prayogah

పురాణోక్తనవగ్రహమన్త్రజపప్రయోగః  

సూర్యః - ఓం గ్రహాణామాదిరాదిత్యో  లోకరక్షణకారకః ।
విషమస్థానసమ్భూతాం  పీడాం హరతు తే రవిః ॥ ౧॥
చన్ద్రః  - ఓం రోహిణీశః సుధామూర్తిః సుధాగాత్రః  సుధాశనః ।
విషమస్థానసమ్భూతాం  పీడాం హరతు తే విధుః ॥౨॥
భౌమః - ఓం భూమిపుత్రో మహాతేజా జగతాం భయకృత్సదా ।
వృష్టికృద్  వృష్టిహర్తా  చ పీడాం హరతు తే కుజః ॥ ౩॥
బుధః - ఓం ఉత్పాతరూపో జగతాం చన్ద్రపుత్రో  మహాద్యుతిః ।
సూర్యప్రియకరో  విద్వాన్ పీడాం హరతు తే బుధః ॥ ౪॥
బృహస్పతిః - ఓం దేవమన్త్రీ విశాలాక్షః సదా లోకహితే రతః ।
అనేకశిష్యసమ్పూర్ణః  పీడాం హరతు తే గురుః ॥ ౫॥
భృగుః - ఓం దైత్యమన్త్రీ  గురుస్తేషాం ప్రాణదశ్చ  మహామతిః ।
ప్రభుస్తారాగ్రహాణాఞ్చ   పీడాం హరతు తే భృగుః ॥౬॥
శనిః - ఓం సూర్యపుత్రో దీర్ఘదేహో  విశాలాక్షః శివప్రియః  ।
మన్దచారః  ప్రసన్నాత్మా  పీడాం హరతు తే శనిః ॥ ౭॥
రాహుః - ఓం మహాశిరా మహావక్త్రో దీర్ఘదంష్ట్రో   మహాబలః ।
అతనుశ్చోర్ధ్వకేశశ్చ  పీడాం హరతు తే తమః ॥౮॥
కేతుః - ఓం అనేకరూపవర్ణైశ్చ  శతశోఽథ సహస్రశః  ।
ఉత్పాతరూపో జగతాం పీడాం హరతు మే శిఖీ ॥౯॥
మున్థా -మున్థేశ్వరస్య  మన్త్ర ఏవ మున్థాయా  మన్త్రః  ॥ ౧౦॥
రవేః సప్తసహస్రాణి  చన్ద్రస్యైకాదశైవ    తు ।
కుజే దశసహస్రాణి  బుధే చతుఃసహస్రకమ్  ॥
ఏకోనవింశతిర్జీవే  శుక్రే షోడశ ఏవ చ ।

త్రయోవింశతి  మన్దస్య  రాహురష్టాదశ  స్మృతః ।
కేతోః సప్తసహస్రాణి  ఇత్యేతే జపసఙ్ఖ్యయా  ॥
ఇతి పురాణోక్తనవగ్రహమన్త్రజపప్రయోగః    సమ్పూర్ణః  ।

